
— 76 —


Lodo i praevi da Miscion,

I Scolopii lodo ancon;

E Serviti e Agostiniani,

Cappuççin, Carmelitani,

Che se son mostrae zelanti,

E son corsi tûtti quanti;

E chi e i nomino imbroggae

Tale quale l’ho trovae:

Lodo i alunni di Collegi

Che in te l’arte paivan vegi;

Lodo i Anzien de sta çittae,

Tûtte quante e Autoritae;

Lodo a Guardia nazionale

Ch’a l’ha tolto ben do male;

Lode grande ä fanteria,

E ä scelta artiglieria,

Che sci ben ha travaggiôu

E ogni elogio sorpassôu;

Lodo i ricchi, i povei diäi,

Piccin, zoveni, scoläi,

Ch’an perdûo pe-o gran corrî

Libri, penne, e che so mi:

E coscì vegnindo zû

E donnette co-i Monsú;

Lode a tûtti i meistri d’ascia,

Ch’an portôu picosso e ascia,

Con i nostri boin cäfatti

Che corrivan comme matti;

Ma non posso assae lödâ

Quanto vêuggio o barilâ,

Ninte meno i cai ferrae

Che de chêu se son prestae;

Lodo o sodo caregâ,

E asci o furbo bon mersâ,

Ch’o corriva cö piatâ,

Cö camallo e o cappellâ

Cö sarto, sensâ, speziâ,

Cö scarpâ, fideâ, fornâ,

Cö tortâ, cö bûttegâ,

